
Goblygiadau ariannol Bil Caffael y Gwasanaeth lechyd (Cymru)

1. Cyflwyniad

1. Cyflwynwyd Bil Caffael y Gwasanaeth lechyd (Cymru)' (y Bil) ar 13 Chwefror
2023 gan Eluned Morgan AS, y Gweinidog lechyd a Gwasanaethau Cymdeithasol
(y Gweinidog). Mae Memorandwm Esboniadol yn cyd fynd ag ef?, gan gynnwys
Asesiad Effaith Rheoleiddiol.

2. Arl14 Chwefror 2023, gwnaeth y Gweinidog ddatganiad rhagarweiniol ar y Bil
yny Cyfarfod Llawn.3

3. Mae'r Bil yn Fil fframwaith, sy'n rhoi pwerau gwneud rheoliadau a fydd yn
caniatau i Lywodraeth Cymru sefydlu cyfundrefn gaffael newydd ar gyfery
gwasanaeth iechyd yng Nghymru. Fe'i cyflwynwyd yn dilyn cynigion Llywodraeth y
DU i newid cyfundrefn gaffael y gwasanaeth iechyd yn Lloegr, a fyddai'n golygu
goblygiadau i rai cyrff yng Nghymru.

4. Mae'r Bil yn cynnwys darpariaeth ar gyfer y canlynol:

" ‘Pwer datgymhwyso' i alluogi Gweinidogion Cymru i ddatgymhwyso
darpariaethau Deddf Caffael 2023 Llywodraeth y DU* (Bil sy'n mynd
drwy Senedd y DU ar hyn o bryd) a fyddai fel arall yn gymwys i
drefniadau caffael y gwasanaeth iechyd yng Nghymru; a

. ‘Phwer creu’ yn y Bil i wneud rheoliadau i alluogi Gweinidogion Cymru i
ddatblygu a gweithredu cyfundrefn gaffael newydd ar gyfery
gwasanaeth iechyd yng Nghymru drwy is-ddeddfwriaeth.®

5. Clywodd y Pwyllgor Cyllid (y Pwyllgor) dystiolaeth ar oblygiadau ariannol y Bil
ar 8 Mawrth 2023¢, gan:

. Eluned Morgan AS, y Gweinidog lechyd a Gwasanaethau Cymdeithasol
" Dafydd Evans, Dirprwy Gyfarwyddwr, Gwyddorau Bywyd ac Arloesedd

. Leanne Roberts, Pennaeth Polisi Diwygio Caffael, lechyd a Gofal
Cymdeithasol

6. Y Pwyllgor lechyd a Gofal Cymdeithasol a graffodd ar bolisi'r Bil.”

7. Trafododd y Pwyllgor Deddfwriaeth, Cyfiawnder a'r Cyfansoddiad y Bil yn
unol @ materion sy'n dod o fewn ei gylch gorchwyl.®

2. Cefndir

Newidiadau i'r fframwaith caffael yn Lloegr

8. Maer Memorandwm Esboniadol yn nodi mai'r “prif fframwaith cyfreithiol”
sy'n llywodraethu'r trefniadau caffael ar gyfer y gwasanaeth iechyd yng Nghymru a
Lloegr ar hyn o bryd yw'r ‘gyfundrefn cyffyrddiad ysgafn’, a nodir yn Rheoliadau
Contractau Cyhoeddus 2015.° Nid yw gwasanaethau cyffyrddiad ysgafn yn dod o
dany gyfundrefn gaffael lawn o dan Reoliadau Contractau Cyhoeddus 2015. Mae
hyn wedi'i gynllunio i ganiatau mwy o hyblygrwydd i awdurdodau contractio.'

9. Yndilyny penderfyniad i adael yr Undeb Ewropeaidd, mae cynigion i newid y
ffordd mae cyrff cyhoeddus yn caffael nwyddau a gwasanaethau. Mae
Llywodraeth y DU yn bwriadu cyflwyno cyfundrefn gaffael newydd drwy ei Bil
Caffael” (Bil Caffael y DU), sy'n cael ei ystyried ar hyn o bryd gan Senedd y DU. Mae
Gweinidogion Cymru wedi gwneud y penderfyniad i awdurdodau contractio
Cymru gael eu cynnwys yn niwygiadau caffael Llywodraeth y DU ac adlewyrchir
hyn yn y gwaith o ddrafftio Bil Caffael y DU a'r sylw a roddir iddo."”

10. Ar wahan, mae cynigion i newid y ffordd y caiff gwasanaethau gofal iechyd
eu caffael yn Lloegr, o ganlyniad i Ddeddf lechyd a Gofal 2022 Llywodraeth y DU (a
gafodd Gydsyniad Brenhinol ar 28 Ebrill 2022). Mae hynny'n caniatau i'r trefniadau
caffael ar gyfer gwasanaethau gofal iechyd yn Lloegr gael eu tynnu o gwmypas
Rheoliadau Contractau Cyhoeddus 2015 ac i set newydd o reolau caffael eu
disodli.® Mae Adran lechyd a Gofal Cymdeithasol Llywodraeth y DU yn bwriadu
cyflwyno cyfundrefn gaffael newydd ar gyfer gwasanaethau gofal iechyd (a elwir
yn Gyfundrefn Dethol Darparwyr)." Dywed Llywodraeth Cymru fod yr “union
fanylion” ynglyn a sut y bydd y Gyfundrefn yn gweithredu yn Lloegr yn cael eu
datblygu ar hyn o bryd. Bydd manylion am y gyfundrefn newydd yn cael eu nodi
yny rheoliadau sydd i ddod."”

T. Byddai Bil Caffael y DU yn parhau i gwmpasu gwasanaethau gofal iechyd yn
Lloegr sydd y tu allan i gwmpas y Gyfundrefn Dethol Darparwyr, a gwasanaethau a
gaffaelir gan awdurdodau nad ydynt wedi'u diffinio fel “awdurdodau perthnasol” o

dan Ddeddf lechyd a Gofal 2022.'* Ymgynghorodd yr Adran lechyd a Gofal
Cymdeithasol ar y cynigion ar gyfer y Gyfundrefn rnwng mis Chwefror a mis
Mawrth 2022 ac mae wrthi'n dadansoddi'r ymatebion."”

12. Dywed Llywodraeth Cymru mai nod y Gyfundrefn Dethol Darparwyr yw
symud oddi wrth y disgwyliad o gystadleuaeth ym mhob amgylchiad. Y bwriad
yw cael gwared ar dendro cystadleuol diangen, rhwystrau i integreiddio gofal a
hyrwyddo'r syniad o ddatblygu cydweithrediadau sefydlog. Mae Llywodraeth
Cymru yn mynd ymlaen i ddweud ei bod yn rhoi’r canlynol i'r rhai sy'n gwneud
penderfyniadau yn GIG Lloegr a sefydliadau llywodraeth leol yn Lloegr:

“..hyblygrwydd [..] i drefnu gwasanaethau iechyd sy'n hyrwyddo
orau buddiannau cleifion a'r boblogaeth o fewn eu
hardaloedd, yn ogystal ag ystyried y gwerth am arian
cyhoeddus.”®

Y trefniadau presennol ar gyfer caffael y gwasanaeth iechyd yng Nghymru

13. Mewn sefyllfacedd lle nad oes gan GIG Cymru y capasiti mewnol na'r gallu
arbenigol i ddiwallu anghenion cleifion, mae'n comisiynu'r gofal hwn gan GIG
Lloegr neu'r sector elusennol/darparwyr preifat yng Nghymru a Lloegr (a elwir
gyda'i gilydd yn 'ddarparwyr nad ydynt yn rhan o'r GIG'). Ceir mynediad aty
gwasanaethau hyn mewn nifer o ffyrdd, gan gynnwys gweithdrefnau caffael o dan
Reoliadau Contractau Cyhoeddus 2015."°

14. Nid yw Bil Caffael y DU yn cadw'r gyfundrefn cyffyrddiad ysgafn yn ei ffurf
bresennol ond mae'n ceisio cyflwyno'r cysyniad o ‘gontract cyffyrddiad ysgafn’.
Mae hefyd yn caniatau dyfarnu contractau cyhoeddus yn uniongyrchol ar gyfer
cyflenwi gwasanaethau dewis defnyddwyr yn unol a gwasanaethau a ddynodwyd
o dany gyfundrefn cyffyrddiad ysgafn.z°

15. Mae Llywodraeth Cymru yn amlinellu y byddai Cymru yn parhau i fod o dan
gwmpas y gyfundrefn cyffyrddiad ysgafn yn Rheoliadau Contractau Cyhoeddus
2015 heb unrhyw newid deddfwriaethol pellach (a gwelliannau sydd ar ddod o
dan Fil Caffael y DU). Mae hyn yn cyferbynnu a Lloegr lle bydd gwasanaethau
iechyd yn mabwysiadu'r Gyfundrefn Dethol Darparwyr arfaethedig. Mae hyn yn

golygu y byddai dwy system gaffael ar wahan ar gyfer gwasanaethau gofal iechyd
yng Nghymru a Lloegr.?!

3. Bil Caffael y Gwasanaeth lechyd (Cymru)

Diben y Bil a'r angen amdano

16. Dywedodd y Gweinidog mai nod y Bil, a'r rheoliadau cysylltiedig yn y dyfodol,
fydd:

“.darparu dull cefnogi ar gyfer cynnal y ‘tegwch’ presennol o
ran caffael ar gyfer gwasanaethau iechyd y GIG rhwng Cymru a
Lloegr. Bydd y dull gweithredu hwn yn ceisio lliniaru’r risg o
effaith andwyol ar GIG Cymru yn sgil gweithredu cyfundrefn
wahanol ar gyfer caffael gwasanaethau iechyd yn Lloegr."??

17. Nid yw'r Bil ei hun yn cyflwyno cyfundrefn gaffael newydd. Yn hytrach, mae'n
darparu’r sail ddeddfwriaethol ar gyfer cyflwyno rheoliadau i alluogi cyflwyno
cyfundrefn gaffael bwrpasol i fod yn berthnasol i wasanaethau iechyd GIG
Cymru.?

18. Mae'r Memorandwm Esboniadol yn nodiy bydd y Bil a'r rheoliadau posibl yn
ceisio rhoi'r gallu i sefydliadau, megis y GIG ac awdurdodau lleol yng Nghymru,
weithredu arferion caffael mwy hyblyg wrth ddod o hyd i wasanaethau a
ddarperir fel rhan o'r gwasanaeth iechyd yng Nghymru.#

19. Mae'r Asesiad Effaith Rheoleiddiol yn nodiy bydd y Bil ond yn berthnasol i
‘wasanaethau sy'n cael eu darparu fel rhan o'r gwasanaeth iechyd yng Nghymru (a
nwyddau neu wasanaethau eraill sy'n gysylltiedig a'r gwasanaethau hynny)”.2°

20. Yn wreiddiol, gofynnodd Llywodraeth Cymru am welliant i Fil Caffael y DU i
gynnwys pwer datgymhwyso i Weinidogion Cymru i gefnogi gwneud rheoliadau a
allai adlewyrchu'r newidiadau i'r broses o gaffael gwasanaethau gofal iechyd yn
Lloegr o dan Ddeddf lechyd a Gofal 20222¢. Fodd bynnag, penderfynodd
Gweinidogion Cymru wedi hynny i beidio a mynd ati i gynnwys y pwer hwn yny
Bil.?7

21. Eglurodd y Gweinidog, er y gallai Llywodraeth y DU ddatgymhwyso
gwasanaethau iechyd Cymru o Fil Caffael y DU, na allai roi'r pwerau i ‘droi
rhywbeth arall ymlaen'. Dywedodd y Gweinidog felly iddi gymryd y slot
deddfwriaethol cyntaf i gyflwyno Bil annibynnol.?®

22. Cofynnodd y Pwyllgor Deddfwriaeth, Cyfiawnder a'r Cyfansoddiad am
eglurhad o'r penderfyniad i gyflwyno Bil ar wahan, yn hytrach na chynnwysy
darpariaethau yn y Bil Partneriaeth Gymdeithasol a Chaffael Cyhoeddus (Cymru)
sydd gerbron y Senedd ar hyn o bryd. Eglurodd y Gweinidog fod y fframwaith
sydd o fewn y Bil Partneriaeth Gymdeithasol yn ffordd o weithio, tra bod yr hyny
sonnir amdano yn rhywbeth a fydd yn arwain at newidiadau eithaf technegol o
ran caffael. Aeth ymlaen i ddweud

“‘We've explored every avenue, if I'm honest. We found that it
didn't sit comfortably with other Bills, and that's why we've
taken this route. We did explore that as an option and found
that it wouldn't have worked."?°

23. Dywed Llywodraeth Cymru fod cyflymder y diwygiadau sy'n cael eu datblygu
yn Lloegr yn golygu y byddai'r effeithiau, a'r risgiau o beidio a deddfu yng
Nghymru, yn debygol o gael eu teimlo “o fewn amserlen gymharol fyr” 3¢

24. Mae'r Bil wedi'i gynnig o dan broses gyflym (gan ganiatau saith wythnos ar
gyfer gwaith craffu Cyfnod 1) er mwyn galluogi rheoliadau i gael eu cyflwyno cyn
gynted a phosibl3' Yn ystod ei datganiad llafar rhagarweiniol, eglurodd y
Gweinidog fel a ganlyn:

‘Mae disgwyl i'r gyfundrefn dethol darparwyr, y provider
selection regime, yn Lloegr gychwyn nes ymlaen eleni. Felly, er
mwyn lleihau unrhyw wyrdroi posib yn y farchnad a sicrhau
bod gwasanaethau iechyd allweddol yr NHS yng Nghymru yn
parhau i gael eu darparu, mae rhywfaint o frys i gyfyngu ary
cyfnod lle bydd platfformau caffael yng Nghymru a Lloegr yn
gweithredu'n wahanol [...] Bydd yr amserlen yma hefyd yn ceisio
sicrhau'r arbedion effeithlonrwydd gorau posibl ar gyfer yr NHS
yng Nghymru drwy gyd-fynd & newidiadau ehangach sy'n cael

28'Y Pwyllgor Cyllid, Cofnod y Trafodion, 8 Mawrth 2023, paragraffau 14-15

eu cyflwyno fel rhan o ddiwygiadau Bil Caffael Llywodraeth y
DU sy'n cael eu cynllunio at y flwyddyn nesaf.*?

25. Mae'r Memorandwm Esboniadol yn nodi bod “ymgysylltiad rhagweithiol a
ffocws gyda rhanddeiliaid allweddol yng Nghymru wrth ddatblygu'r Bil, gan
gynnwys GIG Cymru, Undebau lechyd, CLILC a chomisiynwyr gofal cymdeithasol;
a'r trydydd sector”. Fodd bynnag, oherwydd yr amserlen a fabwysiadwyd, ni
chynhaliwyd unrhyw ymgynghoriad ffurfiol ar Fil drafft. Mae Llywodraeth Cymru
yn bwriadu cynnal ymgynghoriad Ilawn fel rhan o'r gwaith o ddatblygu unrhyw
reoliadau ac wrth baratoi unrhyw ganllawiau caffael newydd.**

26. Mewn gohebiaeth i'r Pwyllgor lechyd a Gofal Cymdeithasol, rhoddodd y
GCweinidog ragor o fanylion am yr ymgynghoriad 12 wythnos arfaethedig:

"Ar hyn o bryd, y disgwyliad yw y cynhelir yr ymgynghoriad cyn
gynted ag y bydd yn ymarferol, yn dilyn y Cydsyniad Brenhinol,
yn ddarostyngedig i gymeradwyaeth y Senedd. Byddai hynny'n
golygu bod y cyfnod ymgynghori yn debygol o ddechrau yn yr
Hydref. Er hynny, mae'r amseru hwn yn seiliedig ar weld y
Rheoliadau terfynol a'r canllawiau ar y Gyfundrefn Dethol
Darparwyr gan y DHSC yn ystod yr ychydig fisoedd nesaf, er
mwyn ein galluogi i ddatblygu egwyddorion gweithredol ar
gyfer Cymru, yr ydym yn bwriadu ymgynghori arnynt..”*

27. Pwysleisiodd y Gweinidog fod y Bil yn fater brys:

‘Obviously, we've been discussing with the people involved in
this very niche approach to commissioning, and they were very
clear, 'Look, we don't want much of a gap. We don't want to be
exposed in this place.' So, the idea is that we try to mirror what
is happening in England, but we can't know whether we really
want to mirror it until we see the detail. >

28. O ran effaith bosibl amserlenni nad ydynt yn cyd-fynd a'r newidiadau sy'n
cael eu cynnig yn Lloegr, cred y Gweinidog y bydd ychydig o fwlch, ac felly mae'n
ceisio gwneud y bwlch hwnnw mor fyr a phosibl.*®

29. Wrth holi ymhellach ynghylch y bwlch posibl hwn mewn aliniad, nododd y
Gweinidog fod disgwyl y rheoliadau yn Lloegr eleni o bosibl, ac awgrymodd na
fydd yn bosibl gwireddu hyn a chwblhau'r manylion tan efallai y gwanwyn'y
flwyddyn nesaf.®”

30. Mewn llythyr at y Pwyllgor lechyd a Gofal Cymdeithasol, dywedodd y
Cweinidog fod yr Adran lechyd a Gofal Cymdeithasol yn “cynghori rhnanddeiliaid
nad oes disgwyl i'r Gyfundrefn Dethol Darparwyr gael ei defnyddio cyn Gorffennaf
2023" a bod Llywodraeth Cymru yn rhagweld “gosod rheoliadau ar ddechrau [..]
2024 a byddant yn dod i rym yn y Gwanwyn 2024" %8

31. Er body Bil wedi'i gyflwyno i alluogi Llywodraeth Cymru i ddeddfu ar gyfer
newidiadau i'r system yng Nghymru, dywedodd y Gweinidog:

‘O ran a fyddwn ni dim ond yn torri a gludo beth bynnag y
maen nhw'n ei wneud yn Lloegr, nid ydym wedi gweld yr hyn y
maen nhw'n mynd i'w wneud yn Lloegr eto. Nid ydym wedi
gweld manylion eu his-ddeddfwriaeth. Felly, nid ydym ni'n
gwybod a ydym eisiau torri a gludo hynny. Bydd rhaid i ni gael
golwg. Efallai ein bod ni eisiau gwneud pethau'n wahanol.”*®

32. Unwaithy bydd y rheoliadau yn Lloegr ar gael, pwysleisiodd y Gweinidog nad
yw o reidrwydd yn cytuno ary pwynt hwnnw, ond yn ymgynghori ar egwyddorion
y rheoliadau hynny.*°

33. Wrth gael ei herio ynghylch peryglon amrywio gormod o'r rheoliadau yn
Lloegr, dywedodd y Gweinidog mai'r hyn y mae Llywodraeth Cymru yn gweithio
tuag ato yw chwarae teg, ond aeth ymlaen i ddweud ei bod eisiau hyblygrwydd,
hynny yw, os bydd Lloegr mewn sefyllfa lle mae'r Gweinidog yn anghytuno’'n llwyr,
y gall beidio a dilyn.#

Barn y Pwyllgor

34. Mae'r Pwyllgor yn cydnabod y dadleuon a gyflwynwyd mewn perthynas a'r
angen amy Bil, ac yn cydnabod y bydd gwneud darpariaeth ddeddfwriaethol yn
galluogi Llywodraeth Cymru i benderfynu a ddylid adlewyrchu'r Gyfundrefn
Dethol Darparwyr sydd ar ddod yn Lloegr ai peidio. Clywsom fod y Gweinidog

57Y Pwyllgor Cyllid, Cofnod y Trafodion, 8 Mawrth 2023, paragraffau 48 a 50

____________________________________________________________________________________________________________________________

Y Cyfarfod Llawn, Cofnod y Trafodion, 14 Chwefror 2023, paragraff 252

“0Y Pwyllgor Cyllid, Cofnod y Trafodion, 8 Mawrth 2023, paragraff 116

Goblygiadau ariannol Bil Caffael y Gwasanaeth lechyd (Cymru)

wedi cymryd y slot deddfwriaethol cyntaf sydd ar gael yn rhaglen
ddeddfwriaethol Llywodraeth Cymru i gyflwyno Bil annibynnol, ar 6l archwilio a
diystyru llwybrau deddfwriaethol amgen drwy gyfrwng Bil Caffael y DU a'r Bil
Partneriaeth Gymdeithasol a Chaffael Cyhoeddus (Cymru).

35. Y sbardun allweddol ar gyfer y Bil yw lliniaru’r risg sy’'n gysylltiedig a
threfniadau caffael y gwasanaeth iechyd yng Nghymru sy'n gweithredu o dan
gyfundrefn wahanol i Loegr. Mae lliniaru’r risg honno hefyd yn gyfiawnhad gan
Lywodraeth Cymru dros fynd ar drywydd proses gyflym, sydd wedi cyfyngu ar yr
amser sydd ar gael ar gyfer gwaith craffu Cyfnod 1y Senedd. Mae hyn yn destun
gofid a byddai'n well gan y Pwyllgor weld y Bil yn cael ei gyflwyno'n llawer
cynharach er mwyn galluogi gwaith craffu a dealltwriaeth lawnach o oblygiadau
ymarferol y Bil.

36. Trafododd y Gweinidog yr amserlenni ar gyfer gweithredu'’r cyfundrefnau yng
Nghymru a Lloegr. Mae'n destun pryder deall, er gwaethaf dull gweithredu
Llywodraeth Cymru, bod y Gweinidog yn dal i ragweld bwlch o ran aliniad a'r
Gyfundrefn Dethol Darparwyr yn Lloegr. Clywsom am y risgiau a'r problemau a
allai godi o weithredu dwy system wahanol ac mae’'n aneglur, o'r dystiolaeth a
ddaeth i law a'r wybodaeth sydd wedi'i chynnwys yn yr Asesiad Effaith
Rheoleiddiol, i ba raddau y bydd bwlch rhwng gweithredu newidiadau yng
Nghymru a Lloegr yn effeithio ar randdeiliaid.

Casgliad 1. Mae'r Pwyllgor yn gresynu bod y Bil hwn yn destun amserlen gyflym,
ac mae'n credu y gallai'r Gweinidog fod wedi gwneud mwy i gyflwyno cynigion
deddfwriaethol i fynd i'r afael a'r mater hwn yn gynt, yn enwedig o ystyried bod
Llywodraeth Cymru wedi bod yn ymwybodol o ddatblygiad Deddf lechyd a Gofal
2022 ers peth amser.

Argymbhelliad 1. Mae'r Pwyllgor yn argymell bod Llywodraeth Cymru yn darparu
asesiad o'r risgiau a'r effaith ariannol o gael dwy gyfundrefn wahanol ar gyfer
caffael y gwasanaeth iechyd dros dro yng Nghymru a Lloegr.

n



Goblygiadau ariannol Bil Caffael y Gwasanaeth lechyd (Cymru)

4. Costau'r Bil

37. Amcangyfrifir mai cost gyffredinol y Bil yw £3.4 miliwn (neu £3.2 miliwn yn
nhermau Gwerth Net Presennol) dros gyfnod arfarnu o dair blynedd (2023-24 i
2025-26). Mae'r cyfnod arfarnu yn ymdrin a chynllun a cham gweithredu
cychwynnol unrhyw gyfundrefn gaffael newydd ar gyfer y gwasanaeth iechyd.
Bydd gwaith pellach i asesu unrhyw oblygiadau ariannol parhaus yn cael ei
wneud fel rhan o'r gwaith o ddatblygu'r gyfundrefn newydd.*?

38. Mae'r flwyddyn gyntaf o gostau yn cwmypasu'r saith mis o'r Cydsyniad
Brenhinol (a amcangyfrifir fel mis Awst 2023). Dim ond os bydd Llywodraeth
Cymru yn penderfynu rhoi cyfundrefn gaffael newydd ar gyfer y gwasanaeth
iechyd ar waith yng Nghymru y bydd y costau ym mlynyddoedd dau a thri yn cael
eu gwireddu. Mae'r costau’n cynnwys costau gweinyddol i Lywodraeth Cymru i
ddatblygu a gweithredu’r gyfundrefn (gan gynnwys ymgysylltu a rhanddeiliaid) a
chostau i gyrffy GIG ar gyfer ymgyfarwyddo a'r gyfundrefn newydd a'i rhoi ar
waith.*

Tabl 1: Crynodeb o'r costau - Bil Caffael y Gwasanaeth lechyd (Cymru) (£)

2023-24! 2024-25 2025-26 Cyfanswm
Llywodraeth 156,496 268,279 268,279 693,054
Cymru
GIG Cymru 610,751 1,047,002 1,047,002 2,704,755
Cyfanswm 767,247 1,315,281 1,315,281 3,397,809

'Am y cyfnod rhwng mis Awst 2023 a mis Mawrth 2024

39. Amlinellir yr holl gostau fel rhai trosiannol, heb nodi unrhyw gostau parhaus.
Mae'r Asesiad yn nodi fel a ganlyn:

"Ar hyn o bryd, ystyrir nad yw'n ymarferol ceisio cynnal asesiad
manw! o oblygiadau ariannol parhaus cyfundrefn caffael
gwasanaethau iechyd newydd. Felly, nid yw'r goblygiadau

,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,

ariannol parhaus i awdurdodau caffael a darparwyr
gwasanaethau yn hysbys."+

40. Wrth fynd i'r afael a'r gost ariannol o beidio & chyflwyno'r Bil, dywedodd y
Cweinidog ei bod yn eithaf anodd ei meintioli, oherwydd nid yw'n hysbys beth
fydd y rheoliadau.*®

41. Mae'r Asesiad Effaith Rheoleiddiol hefyd yn nodi fel a ganlyn:

"Ar hyn o bryd, mae DHSC yn cynnal asesiad effaith wedi'i
gostio’n llawn fel rhan o'r broses o wneud rheoliadau ar gyfer y
PSR. Ni ddisgwylir y bydd canlyniad yr ymarfer hwn a'r
perthnasedd i Gymru yn wahanol iawn i'r costau a'r effeithiau
posibl a nodwyd ar gyfer gweithredu'r PSR yn Lloegr."+°

42. Pan ofynnwyd a oedd y cyfnod gweithredu tair blynedd a nodir yn yr Asesiad
Effaith Rheoleiddiol yn dybiaeth resymol, eglurodd swyddog y Gweinidog:

“..I think we would expect, within three years, for this effectively
to have been landed. Because it would be the first 12 or 18
months where you would be implementing a new regime in
terms of training and making that live, and then it's all about,
then, the whole suite of contracts that there are currently, how
long they take to effectively be renewed and come through on
a PSR..™7

Costau gweinyddol

Bil Caffaely DU

43. Mae'r Asesiad Effaith Rheoleiddiol yn nodi costau “gwneud dim” sylfaenol o
£5.1 miliwn dros y cyfnod arfarnu. Dyma gost staff Llywodraeth Cymru yn cefnogi'r
rhyngwyneb rhwng Llywodraeth y DU ar gyflwyno Bil Caffael y DU. Disgwylir i'r
gost hon gael ei hysgwyddo ni waeth beth fo'r Bil arfaethedig.“®

44. Dywed Llywodraeth Cymru ei bod yn “anodd mesur y costau i gyrff
cyhoeddus yng Nghymru (megis GIG Cymru) a darparwyr ar hyn o bryd” hyd nesy

,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,

bydd graddau llawn y newidiadau sydd eu hangen o ganlyniad i Fil Caffael y DU
yn hysbys.#9

Bil Caffael y Gwasanaeth lechyd (Cymru)

45. Amcangyfrifir y bydd y Bil yn arwain at gostau gweinyddol o thua £693,000 i
Lywodraeth Cymru dros y cyfnod arfarnu. Mae hyn yn cynrychioli'r adnoddau staff
sydd eu hangen ar gyfer datblygu a gweithredu polisi, arbenigedd polisi caffael a
chymorth polisi ar gyfer gweithredu rheoliadau a chanllawiau. Amlinellir hyn fel
cost cyfle, yn hytrach na gwariant ychwanegol.*°

46. Pan holwyd y Gweinidog ynghylch capasiti Llywodraeth Cymru i ymdrin &'r
newidiadau sy'n deillio o Fil Caffael y DU a'r Bil hwn, dywedodd y Gweinidog:

‘I don't think we need additional staffing; it's just a question of
training staff who are currently employed in a new system.™’

47. Dywedodd swyddogy Gweinidog mai dyma amcangyfrif gorau Llywodraeth
Cymru ar hyn o bryd, gan ychwanegu:

“.we know that, on the Procurement Bill, there is generic
training that'll be developed there by UK Government, and we
will be able to use that in Wales. So, we will want to have
similar conversations with the Department of Health and
Social Care around what training there is on the provider
selection regime, and, just like things like the regulations, how
much of that we can use and bring that forward.™?

Costau trosiannol

Cyrffy GIG

48. Mae'r Asesiad Effaith Rheoleiddiol yn nodi costau ychwanegol
amcangyfrifedig i GIG Cymru o £2.7 miliwn i weithredu cyfundrefn gaffael y
gwasanaeth iechyd sy'n benodol i Gymru. Mae'r costau trosiannol yn cynnwys
adnoddau staff i ymgysylltu a rhanddeiliaid, diwygio gweithdrefnau presennol,
sefydlu canllawiau cyfundrefn gaffael newydd, ymgyfarwyddo a hyfforddiant
cysylltiedig. Mae wedi'i gyfrifo ar uchafswm o gynnydd o 10 y cant mewn costau

_______________________________________________________________________________________________

___________________________________________________________________________________________________________

1Y Pwyllgor Cyllid, Cofnod y Trafodion, 8 Mawrth 2023, paragraff 66
52Y Pwyllgor Cyllid, Cofnod y Trafodion, 8 Mawrth 2023, paragraffau 70 a 72

rhedeg staff dros uchafswm o dair blynedd yn gysylltiedig a 257 o staff caffael GIG
Cymru.*

49. Pwysleisiodd y Gweinidog fod y ffigur hwn yn ymwneud a hyfforddi'r rhai sy'n
ymgymryd a threfniadau caffael arbenigol ar gyfer gwasanaethau clinigol, yn
hytrach na'’r holl staff sy'n ymwneud a chaffael. Dywedodd y canlynol hefyd:

‘We are expecting them to do it within their existing staff, but
it's just trying to make sure that there's an understanding that
they're going to have to do things differently. If you were to
carve out the time, then that's effectively what it would cost.™*

50. Wrth ddatblygu'r costau, cadarnhaodd y Gweinidog a'i swyddogion fod
Llywodraeth Cymru wedi ymgysylltu'n anffurfiol a phartneriaeth cydwasanaethau'r
GIG ac undebau llafur.>®

51. Wrth ymddangos gerbrony Pwyllgor lechyd a Gofal Cymdeithasol,
dywedodd Jonathan Irvine, Cyfarwyddwr Gwasanaethau Caffael Partneriaeth
Cydwasanaethau GIG Cymru:

“..there have been costs discussed from a procurement services
perspective as to the investment that we would require, to
make sure that we could bed this in successfully.™®

52. Nododd hefyd gost sy'n gysylltiedig a rhoi'r trefniadau llywodraethu a
thryloywder ar waith sydd o bosibl ddim yno ar hyn o bryd i sicrhau arfer
cyffredinol a safonol.®”

53. Wrth fynd i'r afael a'r costau i Gyrff y GIG, dywedodd Huw Thomas,
Cyfarwyddwr Cyllid Bwrdd lechyd Prifysgol Hywel Dda, wrth y Pwyllgor lechyd a
Gofal Cymdeithasol:

“.they will be marginal, and mainly in management time. It's
very difficult to quantify what the impact of that is. Clearly,
there's lost opportunity cost to do something else, | guess, but
it's all fairly marginal from a health board perspective, | would
say. The cost of not doing it would probably be greater; the cost
of staying with the status quo and having regulatory divergence

,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,

54Y Pwyllgor Cyllid, Cofnod y Trafodion, 8 Mawrth 2023, paragraffau 75 ac 82
55Y Pwyllgor Cyllid, Cofnod y Trafodion, 8 Mawrth 2023, paragraffau 85 ac 87-88

would be greater for us. So, | think it's incumbent on us to make
sure that we do change.™8

54. Mae'r Asesiad Effaith Rheoleiddiol yn nodi ei bod yn “anodd hefyd mesur
costau a manteision o ran adnoddau staff i GIG Cymru ar hyn o bryd ar gyfer
newidiadau i arferion tendro fesul contract”, ond rhagwelir “y bydd unrhyw
gynnydd mewn costau wedi'i gyfyngu i gostau adnoddau staff a chostau addasu
prosesau byrdymor” a bydd y costau hyn yn cael eu hadolygu wrth ddatblygu'r
rheoliadau.>®

Awdurdodau lleol

55. Mae'r Asesiad Effaith Rheoleiddiol yn awgrymu y gallai awdurdodau lleol
hefyd orfod talu costau trosiannol, os mai hwy yw'r awdurdod caffael arweiniol.
Mewn achosion o'r fath, byddai disgwyl i'r awdurdod lleol “fynd i gost
ymgyfarwyddo a gweithredu ar gyfer addasu i gyfundrefn gaffael newydd”.6°

56. Er bod yr Asesiad yn nodi bod ymgysylltiad rhagweithiol, a ffocws wedi'i
gynnal a rhanddeiliaid, gan gynnwys Cymdeithas Llywodraeth Leol Cymru (CLILC),
mae’'n nodi:

‘Bydd gwaith pellach yn cael ei wneud wrth ddatblygu'r
gyfundrefn gaffael newydd i bennu'r effaith ariannol ar
awdurdodau lleol. Nid yw'r gost i awdurdodau lleol yn hysbys ar
hyn o bryd.”®’

57. Gan fynd i'r afael a'r diffyg amcangyfrif o'r costau i awdurdodau lleol,
eglurodd y Gweinidog fod comisiynu clinigol mewn awdurdodau lleol yn
gyfyngedig iawn a hyd nes y bydd yn hysbys beth yw'r rheoliadau, nid yw'n bosibl
gwybod i ba raddau y bydd yn digwydd nac i ba raddau y bydd yn cael ei
effeithio.®? Ychwanegodd y Gweinidog:

“The main cost is about training, and in the scope of it, we're not
talking about a lot of money at all, | don't think."*

............................................................................................................................................
.................................................................................................

52Y Pwyllgor Cyllid, Cofnod y Trafodion, 8 Mawrth 2023, paragraff 92

58. Tynnodd swyddog y Gweinidog sylw hefyd at effaith yr amseru ar y costau i
awdurdodau lleol:

“.we also know that local authorities, if we timed this at the
same time, would be spending a lot of their time implementing
the wider Procurement Bill anyway. So, part of the issue is that,
actually, incrementally it'll cost less to bring this in at roughly
the same time, because there'll be quite a lot of expenditure in
local authorities about understanding the new wider
procurement regime that will apply to them. So, | think the
question is— As we develop the regulations and the next RIA,
we would get into that level of detail where we hopefully can
quantify that better for local authorities.”*

59. Pan ofynnwyd a allai Llywodraeth Cymru dalu’r costau i awdurdodau lleol,
dywedodd y Gweinidog:

“‘We're not on that page at the moment, and we'll cross that
bridge when we come to it. | don't think we've got any other
choice; we're going to have to see this through. So, obviously, we
would have to find— I'm not expecting that cost to be
additional.”>

Cyrff eraill a darparwyr gwasanaethau

60. Mae'r Asesiad Effaith Rheoleiddiol yn nodi costau anfesuradwy sy'n
gysylltiedig ag effaith bosibl newidiadau ar ddarparwyr gwasanaethau iechyd, gan

gynnwys darparwyr yn y sector cyhoeddus, y sector preifat a'r trydydd sector. Mae'r
Asesiad yn nodi fel a ganlyn:

“.I ddarparwyr gwasanaethau iechyd sy'n cymryd rhan mewn
ymarferion tendro, mae'n anodd mesur unrhyw effaith cost,
oherwydd ystod a natur ymarferion caffael a chapasiti a gallu
adnoddau cwmniau unigol i ymateb i dendrau. Fodd bynnag,
gwneir rhagdybiaeth na ddylai'r gost i ddarparwyr fod yn
ormodol o gymharu a'r costau sydd eisoes ynghlwm wrth

gymryd rhan yng nghyfundrefnau caffael cyhoeddus presennol
y DU. "6

54Y Pwyllgor Cyllid, Cofnod y Trafodion, 8 Mawrth 2023, paragraff 95
55Y Pwyllgor Cyllid, Cofnod y Trafodion, 8 Mawrth 2023, paragraff 97

61. O ystyried nad yw'r goblygiadau ariannol i gyrff eraill wedi'u hamcangyfrif,
gofynnodd y Pwyllgor sut mae Llywodraeth Cymru wedi asesu effaith y Bil a
newidiadau yn y dyfodol ar ddarparwyr gwasanaethau. Dywedodd y Gweinidog:

‘It'll be much easier for us to do that once we know what the
regulations look like, and that's the time when we'll be doing
that financial impact assessment that we're talking about. It's
Jjust too difficult to do that without knowing what the detail
says and who, therefore, would be impacted.™”

Ansicrwydd, manteision a chostau heb eu meintioli

62. Un o brif fanteision y Bil a amlinellwyd gan Lywodraeth Cymru yw'r gallu i
sefydlu cyfundrefn gaffael newydd ar gyfer gwasanaeth iechyd y GIG yng
Nghymru, sy'n:

“..diwallu anghenion y sector orau, yn cynorthwyo i ddileu
rhwystrau i gomisiynwyr a chaffaelwyr o ran gwella gofal
cleifion ac yn ystyried effeithiau posibl cyd-fynd &'r dull PSR sy'n
cael ei ddefnyddio yn Lloegr neu ddargyfeirio o'r dull hwnnw:. "8

63. Yn ei datganiad llafar i gyflwyno'r Bil, dywedodd y Gweinidog:

Y gobaith yw y bydd dull gweithredu mwy hyblyg,
cydweithredol a llai biwrocrataidd yn agor mwy o gyfleoedd i
gyflenwyr, i fusnesau bach a chanolig a sefydliadau trydydd
sector a leolir yma yng Nghymru ac, felly, o ganlyniad, yn dod &
manteision economaidd ar draws blaenoriaethau eraill y
rhaglen lywodraethu, fel ein hymrwymiad i economi sylfaenol
Cymru.™?

64. Mae'r Asesiad yn nodi nad yw'r “arbedion cost parhaus i awdurdodau
comisiynu a darparwyr gwasanaethau yn hysbys ar hyn o bryd”.”®

65. O ran arbedion cost, dywedodd y Gweinidog y bydd y Bil yn golygu:

“.spending a lot less on tendering activities, and you know how
much time and effort particularly the third sector spend on
tendering. So, that's quite a huge saving for them, | think. | think

57Y Pwyllgor Cyllid, Cofnod y Trafodion, 8 Mawrth 2023, paragraff 102

there are potential savings for the NHS, but obviously we won't
know the detail of that until we've got those regulations.”

66. Dywedodd swyddog y Gweinidog wrth y Pwyllgor fod y Bil yn ceisio dod o
hyd i arbedion effeithlonrwydd, cyfleoedd i gydweithredu, gwella gwasanaethau,
ac felly arbed costau lle bo'n bosibl ond ei bod yn anodd iawn eu meintioli ar hyn
o bryd. Tynnodd sylw at y ffaith y byddai rhyddhau peth amser o gynhyrchu llif o
gontractau yn caniatau amser i'r GIG ganolbwyntio ar Ddangosyddion Perfformiad
Allweddol, ar ddeall perfformiad yn well, a deall y sector yn well o ran gwybod o
ble mae'r gwasanaethau hynny'n dod.”

67. Dywed Llywodraeth Cymru y bydd yn cynnal asesiad pellach o'r costau a'r
manteision tebygol i awdurdodau caffael, darparwyr a defnyddwyr gwasanaethau
ochr yn ochr a datblygu'r gyfundrefn newydd.”

68. Cadarnhaodd y Gweinidog y bydd Asesiad Effaith Rheoleiddiol yn cael ei
gyhoeddi ochr yn ochr ag unrhyw reoliadau yn y dyfodol.”

69. Amlygodd swyddog y Gweinidog y bydd y rheoliadau’'n ddarostyngedig i'r
weithdrefn gadarnhaol ac felly dywed ei fod yn glir iawn bod angen craffu'n llawn
ar y manylion hynny yny Senedd.”

70. Mae'r Pwyllgor wedi mynegi pryderon o'r blaen lle mae Biliau yn galluogi
Gweinidogion Cymru i wneud newidiadau drwy is-ddeddfwriaeth, ond nad yw'r
Asesiad Effaith Rheoleiddiol yn darparu amcangyfrifon ariannol yn ymwneud a'r
newid hwnnw. Yn ei adroddiad ary Bil Amaethyddiaeth (Cymru), daeth y Pwyllgor
i'r casgliad a ganlyn:

‘Rydym yn ailadrodd galwadau blaenorol bod yn rhaid i
Asesiadau Effaith Rheoleiddiol gynnwys yr amcangyfrif gorau
posibl ar gyfer costau a manteision i'n galluogi i graffu'n llawn
ar oblygiadau ariannol cyffredinol Bil."7®

71. Yn dilyn craffu ary Bil Deddfau Trethi Cymru etc. (Pwer i Addasu), dywedodd
y Pwyllgor:

'Y Pwyllgor Cyllid, Cofnod y Trafodion, 8 Mawrth 2023, paragraff 107
72Y Pwyllgor Cyllid, Cofnod y Trafodion, 8 Mawrth 2023, paragraffau 40 a 111
7Y Pwyligor Cyllid, Cofnod y Trafodion, 8 Mawrth 2023, paragraff 133
7> Y Pwyllgor Cyllid, Cofnod y Trafodion, 8 Mawrth 2023, paragraff 33

‘Mae'r Asesiad Effaith Rheoleiddiol ar gyfer y Bil hwn yn nodi
gwariant anhysbys ar gyfer is-ddeddfwriaeth, heb unrhyw
ymagais i ddarparu costau rhag ofn y gallai fod yn gamarweiniol
neu fethu ag ychwanegu unrhyw werth. Fodd bynnag, mae
darparu dim gwybodaeth o gwbl am gostau posibl yn ei
gwneud bron yn amhosibl cynnal gwaith craffu ariannol ary Bil
hwn.””

72. Yn 2017, cynhaliodd Pwyllgor Cyllid y Bumed Senedd ymchwiliad i'r
amcangyfrifon ariannol sy'n cyd-fynd a'r ddeddfwriaeth’® ac argymhellodd fod
‘Llywodraeth Cymru yn ymrwymo i roi darlun mor gyflawn ag y bo modd o gostau
is-ddeddfwriaeth wrth gynnig deddfwriaeth sylfaenol”.”® Derbyniodd Llywodraeth
Cymru yr argymhelliad hwn, gan gyfeirio at ei llawlyfr deddfwriaeth.t® Mae'r
fersiwn gyfredol (Mai 2019) sydd wedi'i chyhoeddi yn nodi:

‘Dylai’r Asesiad Effaith Rheoleiddiol nodi’r amcangyfrif gorau o
gost y ddeddfwriaeth yn ei chyfanrwydd ac mae hyn yn
cynnwys unrhyw is-ddeddfwriaeth gysylltiedig. Hyd yn oed pan
nad yw union fanylion is-ddeddfwriaeth wedi cael eu pennu'n
derfynol, mae angen amcangyfrif gorau o’r costau a'r
manteision tebygol i alluogi'r [Senedd] i graffu'n llawn ary
ddeddfwriaeth.™'

73. Pan ofynnwyd a yw'r Asesiad Effaith Rheoleiddiol yn cydymffurfio a llawlyfr
deddfwriaeth Llywodraeth Cymru, dywedodd swyddog y Gweinidog:

“..the RIA sets out the best estimate based on what we
currently know at the moment, which | think is what was asked
in that.™?

.......................................

Adolygiad ol-weithredu

74. Mae Llywodraeth Cymru yn cynnwys disgrifiad byr o sut y gall fynd ati ar &l
gweithredu'’r Asesiad Effaith Rheoleiddiol:

‘Mae Llywodraeth Cymru wedi ymrwymo i fonitro ac adolygu'r
broses o weithredu'r Bil hwn, ac effeithiau ei ddarpariaethau yn
ystod y cyfnod ar 6l gweithredu. Bydd ystyriaeth yn cael ei rhoi
iI'r dulliau mwyaf ystyrlon o fonitro effeithiau, gan gynnwys data
caffael gweinyddol GIG Cymru ac adolygiad annibynnol lle bo
hynny'n briodol."8

75. Pan holwyd y Gweinidog ymhellach am ddull Lliywodraeth Cymru o fonitro
ac adolygu gweithrediad y Bil fel y gall dysgu lywio unrhyw gyfundrefn gaffael yny
dyfodol, dywedodd y Gweinidog y bydd yn amlwg yn cydymffurfio a'r prosesau
arferol, ac arfer gorau yn Llywodraeth Cymru.8

76. Ychwanegodd swyddog y Gweinidog y canlynol:

“.we'd need to understand what's the right time to actually
review a new regime. We'll want to do that through
independent reviews and, actually, working with the
Department of Health and Social Care. So, | think committing
to a time now may be difficult.."®

Barn y Pwyllgor

77. Mae Bil Caffael y Gwasanaeth lechyd (Cymru) yn Fil galluogi, sy'n rhoi pwerau
gwneud rheoliadau a fydd yn caniatau i Lywodraeth Cymru sefydlu cyfundrefn
gaffael newydd ar gyfer y gwasanaeth iechyd yng Nghymru. Mae'r Pwyllgor yn
derbyn y dadleuon ynghylch yr angen am ddeddfwriaeth i sicrhau chwarae teg o
ran caffael y gwasanaeth iechyd ac yn nodi mai dyma'r safowynt polisi a ffefrir gan
y Gweinidog. Fodd bynnag, er ein bod yn ymwybodol o risgiau ac anfanteision
dargyfeirio, ychydig iawn o fanylion a ddarparwyd am gyfundrefn gaffael
arfaethedig y gwasanaeth iechyd neu’r amgylchiadau a allai arwain at un dull yn
bod yn fwy dymunol na'r llall. Ni fydd goblygiadau ariannol llawn y gyfundrefn
newydd yn hysbys hyd nes bod manylion y polisi wedi'u datblygu a'u cyflwyno
mewn rheoliadau. Mae'n siomedig felly nad ydym yn gallu llunio barn ar sawl

_______________________________________________________________________________________________

84Y Pwyllgor Cyllid, Cofnod y Trafodion, 8 Mawrth 2023, paragraff 131
85Y Pwyllgor Cyllid, Cofnod y Trafodion, 8 Mawrth 2023, paragraff 134

21


https://senedd.cymru/media/honbwxtr/pri-ld15662-em-w.pdf

Goblygiadau ariannol Bil Caffael y Gwasanaeth lechyd (Cymru)

agwedd ar y goblygiadau ariannol sy'n deillio o'r Bil oherwydd y diffyg
gwybodaeth sydd ar gael.

78. Rydym wedi bod yn feirniadol o ddulliau tebyg a ddefnyddiwyd mewn
perthynas a Biliau fframwaith eraill a gyflwynwyd yn y Senedd hon, megis y Bil
Amaethyddiaeth (Cymru) a'r Bil Deddfau Trethi Cymru etc. (Pwer i Addasu), gan ei
fod yn ei gwneud yn anodd asesu cyfanswm cost Bil a deall goblygiadau'r newid
sy'n cael ei alluogi. Disgwyliwn i Asesiadau Effaith Rheoleiddiol gynnwys
amcangyfrif gorau o'r costau a'r manteision sy'n gysylltiedig ag is-ddeddfwriaeth
ochr yn ochr a'r ddeddfwriaeth sylfaenol berthnasol, er mwyn ein galluogi i
graffu’'n llawn ar oblygiadau ariannol cyffredinol Bil. Yn wir, mae Llawlyfr
Deddfwriaeth Llywodraeth Cymru ei hun yn nodi “hyd yn oed pan nad yw union
fanylion is-ddeddfwriaeth wedi cael eu pennu’'n derfynol, mae angen amcangyfrif
gorau o'r costau a'r manteision tebygol” 8¢

79. Er body Pwyllgor yn croesawu ymrwymiad y Gweinidog i gyhoeddi Asesiad
Effaith Rheoleiddiol ochr yn ochr ag unrhyw reoliadau yn y dyfodol, bydd yr
amserlenni ar gyfer craffu yn cael eu cyfyngu gan y weithdrefn gadarnhaol a bydd
rol ddeddfwriaethol y Senedd yn cael ei chyfyngu i bleidlais ‘derbyn neu wrthod'.
O ystyried y wybodaeth gyfyngedig y mae'r Pwyllgor wedi gallu craffu arni yn yr
Asesiad Effaith Rheoleiddiol sy'n cyd-fynd a'r Bil, rydym yn disgwyl i Asesiad ar
gyfer unrhyw reoliadau yn y dyfodol nodi'r costau llawn o ran goblygiadau ariannol
cyfundrefn gaffael newydd y gwasanaeth iechyd. Fodd bynnag, mae'n siomedig
nad oedd elfennau pwysig o oblygiadau ariannol y newid a alluogwyd gany Bil
hwn ar gael i graffu arnynt fel rhan o'r broses hon, ac na fydd unrhyw newidiadau
a gyflwynir yn y dyfodol drwy reoliadau yn destun yr un graddau o waith craffu fel
y rhai sydd wedi'u cynnwys ochr yn ochr a'r Bil ei hun.

80. Rydym yn cydnabod y bydd gweithredu diwygiadau Bil Caffael y DU yn
arwain at amhariad a chostau sylweddol, heb ystyried y newidiadau i drefniadau
caffael y gwasanaeth iechyd a gynigir yn y Bil hwn. Fodd bynnag, rydym yn
ymwybodol o'r capasiti a'r arbenigedd sydd ar gael i gyflawni'r newidiadau a fynnir
gan y ddau Fil, yn enwedig o ystyried yr amserlenni a ddymunir ar gyfer
gweithredu. Rydym yn nodi bod Llywodraeth Cymru yn bwriadu cynnal
ymgynghoriad llawn fel rhan o'r gwaith o ddatblygu unrhyw reoliadau ac unrhyw
ganllawiau caffael newydd. Er ein bod yn cydnabod yr yngynghoriad anffurfiol a
rhanddeiliaid wrth baratoi'r Bil, mae'r trafodaethau hynny'n debygol o fod yn
gyfyngedig o ystyried nad yw manylion polisi yn hysbys ar hyn o bryd.

81. Er nad yw'r Asesiad Effaith Rheoleiddiol yn asesu goblygiadau ariannol
parhaus cyfundrefn newydd, mae’'n nodi amcangyfrif gorau Llywodraeth Cymru ar
gyfer y gost o ddatblygu'r gyfundrefn a’'i gweithrediad cychwynnol. Mae hyn yn
cynnwys £3.4 miliwn mewn costau trosiannol i Lywodraeth Cymru a GIG Cymru
dros gyfnod arfarnu o dair blynedd. Mae'r gost i Lywodraeth Cymru o tua
£693,000 wedi'i hamlinellu fel cost cyfle yn hytrach na gwariant ychwanegol,
gyda’r Gweinidog yn awgrymu ei fod yn ymwneud a hyfforddi staff presennol.
Fodd bynnag, nid yw'n glir sut yr oedd Llywodraeth Cymru wedi asesu
goblygiadau dargyfeirio adnoddau presennol oddi wrth dasgau busnes arferol.
Amcangyfrifir y bydd y gost i GIG Cymru yn £2.7 miliwn dros y cyfnod arfarnu tair
blynedd - mae hyn yn rhagdybio y bydd y gwaith ychwanegol yn arwain at
gynnydd o 10 y cant mewn costau rhedeg staff ar gyfer 257 o bersonél caffael GIG
Cymru. Rydym yn nodi'r dystiolaeth a gyflwynwyd gany panel sy'n cynrychioli Cyrff
y GIG i'r Pwyllgor lechyd a Gofal Cymdeithasol ynghylch ymgysylltu a Llywodraeth
Cymru ar effaith ariannol y Bil ar eu sefydliadau.

82. Er bod Llywodraeth Cymru wedi darparu ei hamcangyfrif gorau ar gyfer
datblygu'r gyfundrefn a’i gweithrediad cychwynnol, mae nifer o fylchau yn parhau.
Mae'r Asesiad Effaith Rheoleiddiol yn awgrymu y bydd awdurdodau lleol yn talu
costau ymgyfarwyddo a gweithredu mewn sefyllfacedd lle mai hwy yw'r
awdurdod caffael arweiniol. Er bod yr Asesiad yn disgrifio ymgysylltiad a CLILC, nid
yw'r costau i awdurdodau lleol wedi'u hamcangyfrif. Nid yw'n glir pam mae hyn yn
wir yn achos awdurdodau lleol pan fydd y gweithgareddau cyfatebol ar gyfer cyrff
y GIG fel yr awdurdod caffael arweiniol wedi'u cyfrifo. Yn yr un modd, nid oes
asesiad ariannol wedi'i wneud o'r costau i ddarparwyr gwasanaethau. Cawsom
wybod hefyd y bydd y Bil yn dod o hyd i arbedion effeithlonrwydd ac yn arwain at
arbedion, ond ni wnaed unrhyw ymgais i amcangyfrif y manteision hyn ychwaith.

83. Mae'r Pwyllgor wedi galw'n gyson ar i bob Bil gynnwys adolygiad 6l-
weithredu cadarn fel mater o arfer da.®#” Mae'n helpu i sefydlu a yw amcanion
deddfwriaeth yn cael eu cyflawni yn unol a disgwyliadau ac a gyflawnwyd gwerth
am arian. Rydym yn croesawu'r ffaith bod adolygiad 6l-weithredu wedi'i gynnwys
yn yr Asesiad Effaith Rheoleiddiol, ond fe'n trawyd gan y diffyg manylion ynghylch
amseriad a dull yr adolygiad hwnnw.

Casgliad 2. Rydym yn siomedig gyda'r diffyg gwybodaeth ariannol a gyflwynir yn
yr Asesiad Effaith Rheoleiddiol. Er ein bod yn derbyn yr anhawster wrth geisio
meintioli costau newidiadau yn y dyfodol i gyfundrefn gaffael y gwasanaeth

iechyd, ni all y Pwyllgor ddod i gasgliad ynghylch a yw'r adnoddau’'n ddigonol ac
yn rhesymol i gyflawni uchelgeisiau’r ddeddfwriaeth.

Casgliad 3. Rydym yn ailadrodd galwadau blaenorol bod yn rhaid i Asesiadau
Effaith Rheoleiddiol gynnwys cymaint o fanylion a phosibl, a rhaid iddynt gynnwys
yr amcangyfrif gorau posibl ar gyfer costau a manteision sy’'n gysylltiedig ag is-
ddeddfwriaeth, ochr yn ochr a'r ddeddfwriaeth sylfaenol berthnasol, i'n galluogi i
graffu'n llawn ar oblygiadau ariannol cyffredinol Bil.

Argymbhelliad 2. Mae'r Pwyllgor yn argymell bod Llywodraeth Cymru yn darparu
Asesiad Effaith Rheoleiddiol llawn a chadarn ar gyfer unrhyw reoliadau a wneir o
ganlyniad i Fil Caffael y Gwasanaeth lechyd (Cymru) a bod digon o amser yn cael
ei ddarparu i ganiatau i'r Senedd ystyried unrhyw oblygiadau ariannol cysylltiedig
a fydd yn codi.

Argymbhelliad 3. Mae'r Pwyllgor yn argymell bod Llywodraeth Cymru yn darparu
gwybodaeth am sut y bydd yn archwilio’r canlynol gyda rhanddeiliaid:

. amcangyfrif o'r costau ymgyfarwyddo a gweithredu i awdurdodau lleol a
darparwyr gwasanaethau,

. yr arbedion cost amcangyfrifedig i awdurdodau caffael, darparwyr a
defnyddwyr gwasanaethau, a

. chostau parhaus y gyfundrefn newydd.

Argymbhelliad 4. Mae'r Pwyllgor yn argymell bod Llywodraeth Cymru yn egluro ei
dull o fonitro ac adolygu gweithrediad Bil Caffael y Gwasanaeth lechyd (Cymru),
gan gynnwys yr amserlenni arfaethedig.

